
Oor lag

1 69 Na hierdie gesprekke gaan ons almal

die groot woonhut binne en baie, veral die vroue en
maagde, gaan dig by die vuur sit en verwarm
hulleself. Maar sommige Judeérs wat ook graag 'n
bietjie warmte van die vlamme wou gehad het,
vererg hulle innerlik vir die vroue, omdat hulle byna
al die warmte van die vlamme weghou. Toe kom
sommige leerlinge na My toe, sé dit aan My, en hulle
kla en mor daaroor by My. Ek verwyt hulle egter
sagmoedig oor die onaardige gedrag.

[2] Almal was gekalmeer op é€én na, maar hierdie
een, ‘'n koppige Judeér uit Kapernaum, bly
aanhoudend mompel en sé: “Ja wel, wat het julle
aan die gepraat? Ek het buite al so koud gekry, dat
ek dit byna nie meer kon uithou nie; en noudat ek as
oue man my wil verwarm, hou die vroue alle warmte
van die vuur weg en ek is bykans heeltemal styf van
die koue! Benede is dit midde in die winter nie so
koud as nou juis vanaand op hierdie hoogte nie; en
ek is al oor die sewentig en daarby is ek van nature
nogal koulik! Ek wil nie onvriendelik wees nie; sé U
daarom aan die vroue dat hulle my by die vuur moet
toelaat!”

[3] Ek sé aan die oue: “Weet jy dan nie dat Ek jou
ook sonder vuur sou kon verwarm as jy geloof sou
hé NIE?”

[4] Die oue sé: “Ja, Meester, ek glo! Want ek het
baie wonders van U gesien en daarom glo ek dat
alles wat U sé en wil, dit gebeur.”

[5] “Gaan dan by die drie manne staan”, sé Ek, "die
wat 'n paar dae gelede van bo by ons aangekom het
en jy sal dadelik warm word!”

[6] En die oue doen dit en hy kry dadelik so warm
dat hy dit na 'n rukkie nie meer kon uithou van die
warmte nie en My besonder bedank vir die weldaad,
maar omdat dit nou vir hom te warm was, sou hy
graag wou afkoel, want hy was "n bietjie te warm.

[7] Maar Ek sé: “Doen wat jy wil; Ek het jou nie aan
die drie manne vasgemaak nie! Gaan na buite, daar
sal jy dit dadelik koel genoeg hé!”

[8] En die oue gaan na buite, maar kom halsoorkop
onder harde hulpgeroep weer die hut in en roep:
“Red, wie hulle kan red! Die hele berg staan in vuur
en vlam en dit kom steeds digter na die hut! Om
JaHWeH se ontwil, ons is almal vir die dood
opgeskryfl”

[9] Terwyl die oue so kla, kom Kisjonah, wat
homself buite reeds vir saaklike besighede "n rukkie
van ons af verwyder het, en sé aan My: “Meester, U
neem my hopelik nie kwalik dat ek vir iets feesteliks
vir U gesorg het volgens die gebruik van my

alpeherders nie, omdat U vandag, soos U gesé het,
die laaste aand op hierdie hoogte sal deurbring. My
herders het bosse fynhout wat hulle in die bos
versamel het, aangesteek; en dit het hulle ter ere
van U aangesteek en hulle sing vrolike liedere en
psalms daarby. Sou U nie graag buite wil kom kyk
nie?”

[10] “Graag”, sé Ek, “want Ek het jou besonder lief!”
En Ek staan op en gaan na buite en al die leerlinge
volg My.

[11] Maar die vroue lag die ou Judeér uit, omdat hy
tevore gedink het dat die hele berg aan die brand
was en toe so 'n alarm gemaak asof die hele wéreld
vergaan! Die ou man skaam hom "n bietjie en verdra
nou heel geduldig die gelag van die vroue.

[12] Maar Ek verwyt die vrolike vroue hulle ongema-
nierdheid en waarsku hulle. Toe vra die vroue,
waaronder die vyf dogters van Kisjonah nie was nie
- want hulle maak die aandete in die groot manne-
hut klaar, - My en die ou man om vergifnis en sé dat
hulle dit beslis nie onvriendelik bedoel het nie.

[13] Die oue vergeef hulle dan ook dadelik van
ganse harte. Maar die drie engele kom na die vroue
toe en sé: “Luister na ons, vroue! Hierdie ou man is
‘'n nakomeling van Tobias, wat blind was en wat
ons met die gal van 'n vis weer siende gemaak het;
en alle nakomelinge van hierdie oue Tobias, wat 'n
grafgrawer was, het, as hulle oud word, om 'n
bepaalde geheime rede wat slegs Elohim en ons
maar ken, swak oé. Ons sé egter vir u dat dit 'n
groot sonde is en op julle ligsinnige hart wys as
mens vir ‘n blinde lag in stede daarvan om hom die
hand te reik en hom oor voetpaaie en ongelyk
weé lei. As julle nie geweet het dat die oue, wat ook
Tobias heet, meer as halfblind was nie, dan sou julle
nie gesondig het nie; maar omdat julle wel geweet
het dat die oue slegs die helfte kan sien en tog gelag
het, sondig julle en verdien julle "n groot straf; maar
omdat hy julle na julle verontskuldiging vergewe het,
wil ons julle ook vergewe.

[14] Maar wee julle as julle ooit weer 'n gebreklike
sal uitlag! Sy kwaal sal dan julle kwaal word!

[15] Trouens, die mense moet gladnie of maar heel
selde lag; want lag ontstaan deur die opwekking van
die geeste van leedvermaak wat in die menslike
liggaam woon.

[16] "n Vriendelike vertrekking van die gesigspiere,
waaruit ‘'n mens spesiale welwillendheid kan aflees,
is hemels; al die ander laggery stam egter meestal
uit die hel. Want die duiwels lag altyd as hulle met "n
gemene streek slaag; in die hemele lag niemand
egter ooit nie, maar mens is steeds vervul met die
hartlikste en vriendelikste welwillendheid vir al




die nog so armsalige skepsels en vol medelye met
elke lydende broer wat nog sy tyd op aarde moet
deurmaak. Dink in die vervolg daaraan!

[17] As die mense baie vir die swakhede van hulle
broers gaan lag, dan verdwyn die geloof soos die
son na sonsondergang, en die liefde in die hart van
die mens sal dan net so koud word soos wat hierdie
nag nou is, en daar sal dan so 'n nood onder die
mense heers soos daar nog nooit voorheen was nie!

[18] Dink aan hierdie les uit die hemele! Straf jou
kinders as hulle lag; hoor hulle liewer huil as lag!
Want laggery ontstaan in die hel, wat altyd vol
hoongelag is.

[19] Daar is wel omstandighede waarby slegs die
manne oor iets doms of oor 'n eiesinnige domheid
kan lag, maar dan is die lag “n welverdiende straf vir
diegene wat uitgelag word.

[20] Maar as iemand slegs maar vir sy plesier lag en
voorwerpe, gebeurtenisse en belaglike praatjes
opsoek sodat hy geprikkel word om te lag, dan is hy
'n narl Want slegs die hart van 'n nar kan geprikkel
word om te lag; elke mens wat enigsins wys is,
begryp maar al te goed en vinnig die gewyde erns
van die lewe en hy sal nie gou daaroor dink om oor
iets te lag nie.

[21] Lag in die toekoms daarom nie meer nie en kyk
nie na grapmakers en komediante nie, wat hulle
daarvoor laat betaal om julle klaar te maak vir die
hel. Hou jou hart steeds nugter, sodat jy Elohim se
welgevalle en daarmee die ware eer deelagtig kan
word!”

[22] Hierdie woorde maak 'n diep indruk op die
vroue en hulle I& "n belofte af om hulle lewe lank nie
meer te lag nie.

Die genesing van die halfblinde Tobias

1 70 Maar die oue het gehoor wat die drie

engele aan die vroue gesé het; daarom gaan hy na
hulle toe en sé: “Ek het nou net gehoor dat u die
naam van my stamvader genoem het en ek merk
dat my naam nie onbekend aan u is nie; deur Elohim
se genade gee u die dooie oog van die oue Tobias
weer lig en lewe.

[2] Kyk, liewe en ewige vriende van Elohim,
binnekort word ek volledig blind; met die een oog
sien ek al niks meer nie en die ander begin ookal
baie swakker word. Wat sou u daarvan dink om my
weer die volle lig van my oé te gee? Dit sou vir u tog
met weinig moeite moontlik wees! Help my
asseblief!”

[3] Die engele antwoord: “Sien jy Hom dan nie wat
daar met Kisjonah na die hoogopvlammende vuur
kyk en luister na die sang en psalms van die herders
nie? Nie ons nie, maar Hy het die oue Tobias die lig

van sy oé teruggegee! Gaan na Hom; Hy is die
Meester en kan doen wat Hy wil; Hy alleen kan vir
jou die lig van jou oé teruggee! Uit onsself is ons tot
net so min in staat as wat jy uit jouself is. Ons is
slegs Sy dienare en wag op Sy bevele.”

[4] Na hierdie woorde van die drie engele kom die
oue na My toe en vra My vir die lig van sy oé. - Dan
sé Ek: “Jy was tog 'n lang tyd so 'n stoere fariseér
en 'n verheerliker van die tempel in Jerusalem en
jy het My beskou as 'n Essener, towenaar en dies
meer; hoe kom jy dan nou aan die geloof?”

[5] Die oue sé: “Meesterl Ook ek was in
Kapernaum, waar U die dogter van owerste Jairus
vanuit die dood na die lewe teruggebring het; toe
kom ek al tot die geloof. Maar ek moet nog meer
sien en hoor, sodat my geloof sterker kan word; en
ek het gesien en gehoor en nou glo ek, dat U, o
Meester, alles kan doen wat U wil. As U, o Meester,
my dus wil genees, dan kan U dit ook heeltemal
doen!”

[6] Daarop sé Ek aan die ou man: “Dit is weliswaar
ietwat ongerymd om iemand snags siende te maak;
maar as jou geloof so sterk is as wat jy beweer, dan
kan jy ook snags siende word! Ek sé egter vir jou,
dat dit nou geestelik vir alle mense nag is en dat
hulle almal geheel en al blind is, en die mense sal
nooit oordag, maar snags siende word en vir baie
sal uit hulle aand en mére blywend 'n eerste dag
ontstaan. En so sal jy nou siende word in die nag!”
[7] Daarop word die ou man siende en hy bewonder
nou die gewyde vure, wat hy vroeér alles inmekaar
gesien oorloop het en daarom as één vuur gesien
het.

[8] Toe hy merk hoe suiwer hy kon sien, val hy voor
My op die knieé neer, en kan geen woorde genoeg
vind om My te loof en te prys nie en was uitermate
gelukkig.

[9] Maar Ek sé aan hom: “Ook jy het My gebod
gehoor; swyg dus ook oor alles wat jy hier gesien en
gehoor het, anders sal dit jou oorkom waaroor Ek
elkeen gewaarsku het!” Toe staan die ou man op en
sweer dat hy sou swyg soos "n graf.

[10] So word alles dus op hierdie hoogte goed
afgehandel. En toe die vure uitdoof, kom die dogters
van Kisjonah en nooi My en alle aanwesiges uit vir
die aandete. En ons gaan almal, gebruik 'n goeie
maaltyd en begeef ons toe ter ruste.



